
1. Memoria xustificativa 

1.1 Historia do proxecto. Xustificación 

A precariedade coa que se vén traballando nos centros que imparten o ciclo formativo 

de Atención á persoas en situación de dependencia na comunidade autónoma galega, ao 

carecer dunha aplicación informática que permita simular as tarefas que se desenvolven 

nunha central de teleasistencia, veuse resolvendo dun xeito dispar segundo as condicións 

particulares dos centros. Non é este un problema específico da nosa comunidade como 

atestigua o feito de que nalgunha outra como a de Aragón, no ano 2013, teña sacado a li-

citación un contrato de servizos para o desenvolvemento, implantación e mantemento 

dunha aplicación informática dun simulador de aprendizaxe de teleasistencia especifica-

mente adaptado aos seus centros de FP. 

A inexistencia desta aplicación informática levou, no CIFP Portovello, á busca de al-

ternativas para poder impartir con certa garantía pedagóxica o módulo de Teleasistencia. 

Esta necesidade conduciunos á contratación con “Diaple Networking SL” (empresa si-

tuada en Zaragoza) un programa de simulación. Da  experiencia deste contrato  xurdiron 

as seguintes cuestións: 

 O elevado custo da prestación dos seus servizos, aproximadamente 2.000 € de contra-

to e 400€ de mantemento por curso escolar. 

 Non estar a aplicación adecuada ao contorno galego, tanto pola lingua como polos da-

tos socioculturais dos potenciais usuarios de teleasistencia. 

 Por último, pero non menos importante, as dificultades técnicas acontecidas durante o 

proceso de implantación por parte de ámbalas dúas partes (CIFP Portove-

llo/Consellería de Educación - Empresa) que impediron a operatividade da mesma pa-

ra traballar na aula. 

Nun intento de achegar solucións a esa necesidade, no curso 13-14 preséntase un pro-

xecto coa finalidade do deseño dunha aplicación informática que simule un servizo de te-

leasistencia aos premios a proxectos de innovación na FP, convocado pola Resolución 

de 20 de xuño de 2014 da Dirección Xeral de Educación, Formación Profesional e In-

novación Educativa, pola que se conceden os premios para o desenvolvemento de pro-

xectos de innovación tecnolóxica ou científica e proxectos de innovación didáctica no 

ámbito da Formación Profesional en centros públicos dependentes da Consellería de 

Cultura, Educación e Ordenación Universitaria (convocados na Resolución de 24 de 

marzo de 2014). 

O citado proxecto, desenvolvido por profesorado da Familia profesional de Servizos 

socioculturais e á comunidade do CIFP Portovello e da Familia profesional de Informáti-

ca e comunicacións do CIFP A Carbaleira-Marcos Valcárcel de Ourense, despois de ser 

aprobado, desenvolveuse ao longo dos meses de setembro de 2014 a marzo de 2015, 

permitindo crear unha aplicación específica que posibilitará ao alumnado, de cara ao fu-

turo, contar cunha ferramenta que lle permita vivenciar as experiencias que se dan nunha 

central de teleasistencia. 

Cando se presentou o noso Proxecto contábase con poder utilizar os recursos humanos 

e temporais que supón para os centros o feito de que os grupos de 2º dos ciclos formati-

vos LOE rematan a FCE, xerando a posibilidade de contar con horas de traballo por parte 

do profesorado implicado no mesmo. Ao retardarse a resolución da convocatoria até fi-

nais do mes de xuño, isto condicionou as posibilidades de traballo de diferentes manei-

ras: 

 Profesorado que non sabía se no novo curso estaría nos centros. 

 Alumnado que xa rematou.  

 Período vacacional, coas dificultades de coordinación que isto conleva. 

Comezouse este curso académico coa consabida carga  burocrática e con xornadas 

lectivas moi cargadas para o profesorado participante no proxecto, o que supuxo unha 

gran dificultade á hora de atopar tempos compartidos. A isto temos que engadir a dificul-

tade que supuxo realizar o proxecto desde dous centros.  

Todo isto levounos a facer reunións tanto desde os equipos de cada centro como de 

xeito conxunto para facer unha valoración das posibilidades reais de acometer o proxecto 

en toda a súa extensión. Destas xuntanzas saíu un plan de traballo que nos levou a repen-

sar o proxecto inicial, establecendo dúas fases para o mesmo. Unha primeira, que sería a 

que se acometería neste curso, na que se trataría de desenvolver unha aplicación comple-

tamente operativa na que se incluirían as diferentes bases de datos precisas para operar 

nunha central de Teleasistencia. Deixando para outro momento unha segunda fase, con-

sistente en incorporar á mesma aplicación diferentes casuísticas que se poidan producir 

nunha central real, co obxecto de que a aplicación funcione como un simulador de xeito 

autónomo. 

Para levar a cabo o proxecto estableceuse un plan de acción consistente en xuntanzas 

diferenciadas en por parte de cada un dos equipos de traballo e outras de carácter con-

xunto nas que representantes dos dous grupos puñan en común as conclusións, resolvían 

os atrancos e establecían a seguinte fase do traballo. 

Asemade durante este tempo desenvolvéronse distintas accións de carácter formativo 

dirixidas a conseguir as competencias precisas para a realización do proxecto: Realiza-

ción dun curso sobre a ferramenta informática que serve de base ao mesmo, visita ás cen-

trais de teleasistencia de ILUNION Servicios Sociosanitarios en Madrid e Cruz Vermella 

en A Coruña, realización dunha actividade de formación interna impartida por profesio-

nais de ILUNION Servicios Sociosanitarios no CIFP Portovello. 

Despois destes meses de traballo, non sen certos atrancos, debidos aos factores xa ex-

postos, a aplicación atópase practicamente lista. 

O resultado final é unha aplicación na que se inclúen as diferentes bases de datos pre-

cisas para operar nunha central de Teleasistencia. Baixo a supervisión directa do profeso-

rado o alumnado poderá: 

 Dar de alta, visualizar  e modificar datos relativos a persoas usuarias do servizo de te-

leasistencia, cumprimentando todos os datos precisos para a posterior xestión de cha-

madas e incidencias: 

– Datos persoais. 

– Datos relativos á vivenda 

– Historial médico 

– Convivencia 

– Contactos 

– Situación ou estado da persoa con respecto ao servizo 

– Equipamentos instalados 

– Asistencia sanitaria 

– Chamadas 

– Notas 

 Resolver as situacións que o profesorado lle presente mediante a interacción coa apli-

cación, xestionando a base de datos previamente creada. 

As simulacións que permite a aplicación serán dirixidas polo profesorado que presen-

tará o caso práctico e atenderá á resolución do mesmo por parte do alumnado. 

1.2 Relación de participantes  

Centro coordinador 

 Centros participantes  

Centro participante: CIFP A CARBALLEIRA – MARCOS VALCÁRCEL  Código de centro: 32008902 

Profesorado participante 

Nome Apelidos Enderezo electrónico Especialidade  

Víctor Manuel Alonso Rodríguez longui@edu.xunta.es Informática 

Mariluz Amaro Lois lois@edu.xunta.es Informática 

Carlos Durán González cgduran@edu.xunta.es Sistemas e aplicacións informáticas 

Felipe Iglesias Cañedo josefelipeic@edu.xunta.es Informática 

Juán José Lorenzo Mayo juanjolm@edu.xunta.es Informática 

Juan Nieto González jnieto@edu.xunta.es Informática 

Xulio Outumuro Sampaio xulio.outumuro@edu.xunta.es Informática 

Empresas ou entidades participantes 

Non procede 

 

 

Centro coordinador: CIFP PORTOVELLO    Código de centro:  32016765  

Coordinador do proxecto 

Nome Apelidos Enderezo electrónico Especialidade  

Xesús Fortes Gómez xesusfortes@edu.xunta.es Intervención sociocomunitaria 

Profesorado participante 

Nome Apelidos Enderezo electrónico Especialidade  

Eva Álvarez González evalgonzalez@edu.xunta.es Intervención sociocomunitaria 

Celia María Blanco Sobrino celia.igualdade@gmail.com Servizos á comunidade 

María Rosa Carneiro Pardo mcpardo@edu.xunta.es Servizos á comunidade 

Sira Coello Gabián siracoello@edu.xunta.e Intervención sociocomunitaria 

Ana Belén Espinosa Cid belenespinosa@edu.xunta.es Intervención sociocomunitaria 

Raquel Otero Fernández raquel.otero@edu.xunta.es Intervención sociocomunitaria 

Montserrat Sanmartín Gómez monsago4@gmail.com Servizos á comunidade 

Sonia Vila Carrizo socarrizo@gmail.com Intervención sociocomunitaria 

Guadalupe Pino Villamarín Taboada guadapino@gmail.com Servizos á comunidade 

mailto:longui@edu.xunta.es
mailto:lois@edu.xunta.es
mailto:cgduran@edu.xunta.es
mailto:josefelipeic@edu.xunta.es
mailto:juanjolm@edu.xunta.es
mailto:jnieto@edu.xunta.es
mailto:xulio.outumuro@edu.xunta.es

1.3 Actividades realizadas  

Centro coordinador. Actividades realizadas.  

As tarefas realizadas polo equipo de traballo do CIFP Portovello foron as seguintes: 

Visita a unha central de teleasistencia 

Despois de realizar diversas xestións, non exentas de dificultade, ILUNION Servicios 

Sociosanitarios, empresa vinculada á ONCE colaborou co noso Proxecto abrindo as por-

tas da sede central da mesma en Madrid co obxecto de facilitar unha visita formativa a 

varias persoas do equipo. Á visita acudiron 4 compañeiras/os do CIFP Portovello como 

representantes deste grupo de traballo, e coa guía dalgúns responsables de dita sede co-

ñeceron o funcionamento dos distintos niveis xerárquicos para poder prestar un Servizo 

de Telesasistencia; coñecendo asemade as instalacións e dispositivos necesarios nun Ser-

vizo deste tipo.  

Actividade formativa 

Aproveitando o contacto realizado e a disposición do persoal de ILUNION Servicios 

Sociosanitarios, organizouse unha actividade de formación interna, dirixida ao profeso-

rado do grupo de traballo, sobre o Servizo de Teleasistencia. Dúas Coordinadoras de zo-

na de ILUNION acudiron dende Madrid ó CIFP Portovello para impartir esta formación.  

Proposta de necesidades da aplicación 

En distintas reunións do grupo de traballo recóllense achegas sobre os elementos ne-

cesarios para a configuración da base de datos. Unha vez tomada a decisión facilítanse ao 

grupo de traballo do CIFP Carballeira -Marcos Valcárcel os elementos precisos para a 

configuración da base de datos, xunto coas necesidades acordadas. 

Comprobación das actualizacións realizadas na aplicación 

Unha vez elaborada cada fase da aplicación/ferramenta informática compróbase o seu 

funcionamento como simulador operativo de posibles casos en Teleasistencia.   

Vaise comprobando que a ferramenta informática e os datos recollidos funcionan co-

mo simulador de incidencias suficientemente variadas e representativas do que pode 

acontencer nun Servizo de Teleasistencia.    

As comprobacións fanse polos equipos de ambos os dous centros, na busca dunha 

adecuada retroalimentación que permita ir desenvolvendo o módulo cuns criterios míni-

mos de calidade e efectividade. 

Elaboración dun manual da aplicación 

En grupos de traballo procedeuse á elaboración dun manual de uso que permita com-

prender as características e funcionamento da aplicación informática creada. Este manual 

considérase de utilidade tanto para o profesorado que se aproxime ao uso da aplicación 

como para o propio alumnado que se vaia a formar mediante a mesma. 

Recompilación de Historias de Vida de persoas co perfil axeitado para ser receptoras 
dun servizo de Teleasistencia.   

O equipo de Traballo deseñou e consensou un modelo de Ficha de Historia de Vida e 

adaptouna ao formato dun formulario que permitise axilizar a recollida de datos a través 

dunha plataforma de traballo cooperativo (Drive). 

Os formularios foron distribuídos entre distintas persoas da comunidade educativa, 

incluíndo a profesorado non participante no proxecto e alumnado. Coas achegas realiza-

das elaborouse unha base de datos de Historias de Vida de diversa tipoloxía.  

A partires das historias de vida elaboradas, os diferentes grupos de traballo deseñaron 

distintas situacións que se poidan producir entre os/as usuarios/as dunha central de telea-

sistencia. 

Centro participante. Actividades realizadas.  

A responsabilidade asumidas polo equipo de traballo do CIFP  Marcos Valcárcel-A 

Carballeira foron: 

Xuntanzas de coordinación 

Comezouse cunha serie de reunións co equipo de traballo do CIFP Portovello, nas que 

se recolleron os requirimentos xerais dos sistemas de xestión do servizo de teleasistencia 

e os específicos para o proxecto, que deberían servir como base para a elaboración da ba-

se de datos e a aplicación informática. 

Formación 

Participación por parte dunha persoa do grupo de traballo nun curso on-line sobre De-

sarrollo web con ASP_NET MVC5. Campus MVP.es 

Deseño da estrutura da aplicación 

En diversas xuntanzas consensuáronse as bases comúns para definir as características 

técnicas da aplicación.  

Elaboración da aplicación 

Creáronse as bases de datos para almacenar as historias de vida, casuísticas e axendas 

achegadas desde o equipo de traballo do CIFP Portovello. 

Unha vez elaboradas as distintas fases da aplicación informática foise comprobando o 

seu funcionamento como simulador operativo de posibles casos en Teleasistencia.  

Elaboración dun manual técnico da aplicación 

Elaborouse o manual de uso relativo á documentación técnica da aplicación. 

Empresas ou entidades participantes. Actividades realizadas.  

Non procede 

1.4 Avaliación final. IndicadoresPlan de avaliación. 
Indicadores. 

Contido do proxecto 

O resultado final é unha aplicación que cumpre cos obxectivos que se marcaron no 

proxecto: 

 Deseñar e implementar unha base de datos que recolla o expediente dos usuarios dun 

servizo de teleasistencia, tendo en conta todos os aspectos relevantes para unha in-

tervención adecuada. 

 Elaborar unha ferramenta informática con finalidade didáctica en lingua galega. 

 Construír un recurso inexistente e imprescindible para a impartición do módulo de 

teleasistencia no ciclo de atención a persoas en situación de dependencia. 

 Utilizar a aplicación informática como instrumento de avaliación necesario no CM 

Atención a persoas en situación de dependencia así como no proceso de acreditación 

de competencias e probas libres. 

 Compartir o programa cos diferentes Centros Integrados de Formación profesional 

de Galicia, que imparten a docencia do módulo, solucionado así as dificultades 

didácticas e técnicas. 

 Xerar un instrumento para o adestramento e avaliación nas habilidades profesio-

nais da atención telefónica, con finalidade asistencial. 

 Crear unha aplicación informática no eido dos servizos sociais que permita unha 

maior calidade no proceso de ensinanza-aprendizaxe. 

 Incentivar e fomentar ideas de cooperación e emprendemento, entre dous ámbitos, a 

priori, non moi relacionados. 

Coherencia 

A aplicación desenvolvida cumpre cos estándares dos programas que serven de base 

para a xestión dunha central de teleasistencia, tendo en conta as particularidades dos sec-

tores aos que vai dirixido. 

Inclúese a posibilidade de traballar cunha interface en lingua galega, o que supón 

unha novidade para ferramentas deste tipo. 

Calidade intrínseca do proxecto 

En primeiro lugar debemos destacar que a aplicación recolle os diferentes apartados 

que se utilizan nunha situación real dun servizo de teleasistencia. 

Procurouse que os distintos apartados tivesen unha terminoloxía precisa a nivel técni-

co pero que á súa vez fose comprensible para as persoas que utilicen esta aplicación, 

equilibrando o nivel técnico co práctico. 

Con respecto á avaliabilidade da aplicación hai que sinalar que esta se realizará de 

xeito externo dado que o profesorado tras aportar casos o seu alumnado para intervir, 

avaliará posteriormente o proceso de resolución realizado polo o alumnado. 

Adecuación ao contexto. 

Dadas as dificultades sinaladas no primeiro apartado desta memoria fíxose unha revi-

sión do proxecto inicial prevendo dúas fases. Nesta primeira fase desenvolveuse unha 

 aplicación completamente operativa na que se inclúen as diferentes bases de datos preci-

sas para operar nunha central de Teleasistencia. Deixando para outro momento unha se-

gunda fase, consistente en incorporar á mesma aplicación diferentes casuísticas que se 

poidan producir nunha central real, co obxecto de que a aplicación funcione como un si-

mulador. 

Destacamos que estas bases de datos baséanse en historias de vida de casos reais, re-

collidas tanto polo alumnado como polo profesorado. Este traballo de campo adecúase ao 

contorno galego. 

Adecuación á situación de partida 

Este proxecto, do que agora presentamos esta Memoria, parte da necesidade de dar 

unha resposta operativa e axeitada á inexistencia dunha aplicación informática necesaria 

para simular as tarefas que se desenvolven nunha central de teleasistencia, competencia 

incluída no ciclo formativo de Atención á persoas en situación de dependencia na comu-

nidade autónoma galega,a través do módulo de teleasistencia. 

A inexistencia desta aplicación informática levou á busca de alternativas para poder 

impartir, cunha certa garantía pedagóxica, o módulo de Teleasistencia. Esta necesidade 

levounos a contratar a “Diaple Networking SL” (empresa situada en Zaragoza) un pro-

grama de simulación. Da  experiencia deste contrato xurdiron as seguintes cuestións: 

 O alto custo da prestación. 

 Non estar adecuado ao entorno galego. 

 As dificultades técnicas xurdidas ao longo do proceso. 

Por todo o anterior, buscouse unha solución coa creación dunha aplicación informáti-

ca operativa, adaptada ao contexto galego e cun custo económico razoable. Isto foi posi-

ble pola colaboración  entre os equipos de traballo de profesorado dos departamentos de 

Servizos socioculturais e á comunidade  (CIFP Portovello) e Informática e comunica-

cións (CIFP Carballeira - Marcos Valcárcel), aproveitando os recursos de ámbolos dous 

centros. 

Utilidade. 

A aplicación informática está elaborada cunha linguaxe técnica pero comprensible pa-

ra as persoas que precisen utilizar dita aplicación, tendo unha finalidade especificamente 

educativa.  

Tamén cabe destacar que o seu uso é fácil e ademais realizouse un manual de uso da 

mesma. 

Esta aplicación é exportable a calquera centro educativos que imparta o módulo de te-

leasistencia do ciclo de Atención a persoas en situación de dependencia.  

Pedagóxicos e didácticos. 

A aplicación adecúase aos contidos do módulo de Teleasistencia. Nace como unha fe-

rramenta que faga posíbel o cumprimento do establecido no currículo sobre que o alum-

nado debe coñecer, entender e manexar ferramentas telemáticas (hardware e software) da 

Teleasistencia, así como xestionar axendas da mesma. 

Coa finalidade de chegar dun xeito máis significativo ao alumnado fíxose un esforzo 

por utilizar unha terminoloxía que sen deixar de ser técnica permita a adecuada compren-

sión da poboación destinataria. 

Técnicos. 

Acompaña a aplicación un manual de uso e de instalación da aplicación que poida fa-

cer posíbel a súa difusión entre outros centros que poidan estar interesados na mesma. 

1.5 Conclusións. Valoración global do proxecto e 
previsións de futuro 

Con este traballo conséguese pór á disposición dos centros unha nova ferramenta in-

formática adaptada ao eido dos servizos sociais, con carácter pedagóxico, na busca du-

nha maior calidade dos proceso de ensino-aprendizaxe, e en lingua galega. 

O resultado final é unha aplicación específica, que pode resultar fundamental á hora 

de impartir o módulo de teleasistencia, no ciclo de Atención a persoas en situación de 

dependencia, debido a súa adaptación ao curriculum deste módulo. De non terse desen-

volvido o centro debería seguir a costear a instalación e mantemento dunha aplicación 

deste tipo por parte de empresas privadas, externas á educación e non adaptadas ao con-

texto galego. Por outra banda a aplicación pode ser compartida cos diferentes Centros In-

tegrados de Formación profesional de Galicia, que imparten a docencia do módulo de 

Teleasistencia. 

Ás súas posibilidades educativas, como instrumento de adestramento nas habilidades 

profesionais da atención telefónica con finalidade asistencial,  engade as que aporta de 

cara á avaliación, tanto nos procesos formais como no proceso de acreditación de compe-

tencias ou as probas libres. 

A pesar das dificultades, as máis das veces de tempo e/ou espazo, para a coordinación 

de equipos de dous centros que non se atopan precisamente preto un do outro, o traballo 

en equipo permitiu establecer unha relación enriquecedora entre os membros do equipo 

de traballo, fomentando vías de cooperación e emprendemento entre dous ámbitos, a 

priori, non moi relacionados. 

O desenvolvemento do proxecto no calendario establecido ao retardarse a resolución 

da convocatoria, foi un dos factores máis dificultosos. A gran carga lectiva de moitas das 

persoas implicadas no proxecto, unidas ao feito de que se trata de persoas que tamén se 

implican noutras tarefas da vida dos centros, fixo que en setembro mesmo se xulgase si 

se estaba en condicións para seguir adiante co mesmo. De ter coincidido unha parte do 

tempo de traballo con aquel no que hai unha liberación de horas lectivas de parte do pro-

fesorado, sen dúbida tería contribuído a unha maior riqueza do resultado. Mesmo tería 

posibilitado unha implicación máis activa de alumnado xa formado que puidese impli-

carse dun xeito máis activo.  Outra posibilidade tería sido que se tivese feito unha previ-

sión á hora de confeccionar os cadros de persoal dos centros, deixando unha marxe de 

manobra ás direccións para que persoas implicadas puidesen adicar algunha hora aos tra-

ballos e á coordinación precisa. Polo visto calquera medida dese tipo foi imposíbel ante a 

negativa da inspección educativa. 

O establecemento da relación co eido empresarial neste campo permitiunos, ademais 

de aprender e adquirir experiencia, dar a coñecer o noso perfil profesional a futuros entes 

contratantes. Por outra banda, a visita a ILUNION Servicios Sociosanitarios, permitiu es-

tablecer unha relación moi positiva e enriquecedora, entre o CIFP Portovello e esta em-

presa dependente da ONCE. 

De cara ao futuro os mesmos grupos de traballo presentaron un novo proxecto aos 

premios deste ano, que en caso de ser aprobado, permitiría enriquecer a aplicación me-

diante un paquete que posibilitase a simulación completa e autónoma dun servizo de te-

leasistencia. 

1.6 Memoria de xustificación económica 

Gastos xerais do proxecto 

Os gastos xerais do proxecto, distribuíronse entre os dous centros participantes no 

proxecto en base ao seguinte reparto: 

 CIFP Portovello: 3909,00€ 

 CIFP A Carballeira – Marcos Valcárcel: 2200,00 € 

Atendendo aos criterios orzamentados no proxecto, tal e como se xustifica no seguinte 

apartado, os gastos entre os seguintes capítulos: 

 Material de oficina. 

 Actividade formativa: curso on-line sobre Desarrollo web con ASP_NET MVC5. 

Campus MVP.es (participou un profesor do CIFP A Carballeira-Marcos Valcárcel). 

 Arrendamento de equipos informáticos (por parte dos dous grupos de traballo). 

 Axudas de custo e locomoción para a visita á central de teleasisietncia de ILUNION, 

Servicios Sociosanitarios en Madrid. Desprazáronse catro persoas do CIFP Portove-

llo. 

 Axudas de custo e locomoción para dúas persoas de ILUNION Servicios Sociosanita-

rios, que se desprazaron desde Madrid co obxecto de imnpartir una actividade forma-

tiva de dous días de duración no CIFP Portovello. 

Xustificación de gastos individuais de cada centro 

Pódese acceer aos documentos de xustificación económica a través do seguinte enla-

ce: 

 Xustificación económica 

2. Resultados do proxecto 

2.1 Aplicacións software 

Mentres non se efectúa o gravado definitivo da aplicación, de xeito provisional, achega-

mos enlace da mesma co obxecto de poder visualizala: 

http://teleasistencia.azurewebsites.net/ 

En caso de que para ser aberta a aplicación pida contrasinal so hai que recargar pantalla 

para que arranque a aplicación. 

2.2 Manual da aplicación 

Pódese acceder á versión actual do manual, á espera de incluír a guía de xestión de axen-

das e as instrucións técnicas, a través do seguinte enlace: 

Manual da aplicación.  

xustificacion%20economica.pdf
http://teleasistencia.azurewebsites.net/
Manual%20aplicaci�n%20simulador%20teleasistencia.pdf

